
ᐁᑳᐃᐧᔭ ᑭᑕ ᒥᑯᐢᑲᑌᔨᑕᒧᒪᑲᐣ ᑭᑌᐃᐋᐧᐤ; ᑭ ᑖᐯᐧᑕᐊᐧᐋᐧᐤ ᑭᓭᒪᓂᑐ, 
ᓂᔭ ᒥᓇ ᑖᐯᐧᑕᐃᐧᐠ. ᓄᑖᐃᐧ ᐅ ᐋᐧᐢᑳᐦᐃᑲᓂᕽ ᒥᐦᒉᐟ ᐊᔮᐊᐧ ᐃᑕᐃᐧᓇ: 
ᑭᐢᐱᐣ ᐁᑳ ᐁᑯᓯ ᐃᑭᕽ ᑭ ᑲ ᑭ ᐃᐧᐦᑕᒪᑎᓈᐋᐧᐤ. ᒋᑫᒫ ᑭ ᓇᑕᐃᐧ
ᑲᐧᔮᒋᑕᒫᑎᓈᐋᐧᐤ ᐃᑌ ᑭᑕ ᐊᔮᔦᐠ.



ᑭᐢᐱᐣ ᒫᑲ ᓇᑕᐃᐧ ᑲᐧᔮᒋᑕᒫᑕᑳᐧᐃᐧ ᐃᑌ ᑭᑕ ᐊᔮᔦᐠ, ᑲᐃᐧ ᒥᓇ ᓂ ᑲ ᐯ
ᐃᑐᐦᑖᐣ, ᐁᑯᓯ ᑭ ᑲ ᐅᑎᓂᑎᓈᐋᐧᐤ ᓂᔭ ᑎᐱᔭᐤ; ᐃᑕ ᒫᑲ ᐁ ᐊᔭᔮᐣ, 
ᐁᑯᑕ ᑭᐢᑕᐋᐧᐤ ᑭᑕ ᐊᔮᔦᐠ. 



ᓂᔭ ᒑᐣ, ᑭᒋᐋᐧᒥᐋᐧᐤ ᒥᓇ ᑳ ᐃᐧᒋ ᐊᔮᒥᑯᔦᐠ ᐋᔨᒥᓯᐃᐧᓂᕽ ᒥᓇ
ᐅᑌᓇᐃᐧᐃᐧᓂᕽ ᒥᓇ ᓯᐯᔨᑕᒧᐃᐧᓂᕽ ᒋᓴᐢ ᐃᓯ, ᓂ ᑭ ᐊᔮᐣ
ᒥᓂᐢᑎᑯᕽ ᐹᐟᒪᐢ ᑳ ᐃᓯᔨᐦᑳᑌᐠ, ᐅᐟ ᐃᑌᐧᐃᐧᐣ

ᑭᓭᒪᓂᑐ ᐅᐦᒋ ᒥᓇ ᐅᐟ
ᐋᒋᒧᐃᐧᐣ ᒋᓴᐢ. 



ᓭᒫᐠ ᐊᐦᒑᐦᑯᕽ ᓂ ᑭ ᐊᔮᐣ; ᐁᑯᓯ ᐳᑎ ᑭᐦᒋ ᐊᐱᐃᐧᐣ ᑭ ᐅᔭᐢᑌᐤ ᑭᐦᒋ
ᑭᓯᑯᕽ, ᐁᑯᑕ ᒫᑲ ᐊᐃᐧᔭᐠ ᑭ ᐊᐱᐤ ᑭᐦᒋ ᐊᐱᐃᐧᓂᕽ; ᐊᓇ ᐁᑯᑕ ᑳ ᐊᐱᐟ
ᑭ ᐃᑖᐸᒥᓈᑯᓯᐤ ᑖᐱᐢᑯᐨ ᒑᐢᐸᕒ ᐊᓯᓂ ᒥᓇ ᓵᕒᑎᔭᐢ; ᐋᐧᐢᑳ ᒫᑲ ᑭᐦᒋ
ᐊᐱᐃᐧᓂᕽ ᐱᓯᒣᐧᔮᐱ ᑭ ᐊᔮᐤ ᐁ ᐃᑖᐸᒥᓈᑲᐧᕽ ᑖᐱᐢᑯᐨ ᐁᒪᕒᐊᓬᐟ. 



ᑲᐦᑭᔭᐤ ᒫᑲ ᐅᓯᐦᒋᑲᐣ ᑳ ᐊᔮᐟ ᑭᐦᒋ ᑭᓯᑯᕽ ᒥᓇ ᐊᐢᑭᕽ ᒥᓇ ᐊᑖᒥᕽ ᐊᐢᑭᕽ
ᒥᓇ ᑭᐦᒋᑲᒥᕽ ᒥᓇ ᑲᐦᑭᔭᐤ ᑫᑲᐧᐩ ᐁᑯᑕ ᑳ ᐊᔮᐠ ᓂ ᑭ ᐯᑕᐋᐧᐊᐧᐠ ᐁ
ᐃᑌᐧᒋᐠ, ᐊᓇ ᑳ ᐊᐱᐟ ᑭᐦᒋ
ᐊᐱᐃᐧᓂᕽ ᒥᓇ ᐊᓇ ᒫᔭᑎᐦᑯᓯᐢ
ᑭᐢᑕᑭᒥᑯᐃᐧᐣ ᒥᓇ ᑭᐦᒑᔨᐃᐧᐃᐧᐣ ᒥᓇ
ᑭᐢᑌᔨᑖᑯᓯᐃᐧᐣ ᒥᓇ ᑎᐯᔨᐦᒋᑫᐃᐧᐣ
ᑭᑕ ᐊᔮᐤ ᑳᑭᑫ ᒥᓇ ᑳᑭᑫ. 



ᓂ ᑭ ᐋᐧᐸᑌᐣ ᒫᑲ ᑳ ᑲᓈᑕᕽ ᐅᑌᓇᐤ, ᐅᐢᑭ ᒉᕒᐅᓴᓬᐊᒼ, ᐁ ᐯ ᐅᐦᒋ
ᔮᓯᐸᔨᐠ ᑭᐦᒋ ᑭᓯᑯᕽ ᑭᓭᒪᓂᑐ ᐅᐦᒋ, ᐁ ᐊᐧᐁᐧᔨᒋᑳᑌᐠ ᑖᐱᐢᑯᐨ
ᐅᐢᑭᐢᑫᐧᐋᐧᐣ ᐁ ᐊᐧᐁᐧᓯᐅᐢᑕᐋᐧᐟ ᐅ ᓈᐯᒪ. 



ᓂ ᑭ ᐯᐦᑌᐣ ᒫᑲ ᐁ ᑭᐦᒋ ᑭᓯᐁᐧᐠ ᐃᑌᐧᐃᐧᐣ ᑭᐦᒋ ᐊᐱᐃᐧᓂᕽ ᐅᐦᒋ ᐁ
ᐃᑌᐧᕽ, ᒫᑎᑲ, ᐃᐧᑭ ᑭᓭᒪᓂᑐ ᐊᔨᓯᔨᓂᓈᕽ ᐊᔮᔨᐤ, ᐁᑯᓯ ᑭᑕ ᐃᐧᒋ
ᐊᔮᒣᐤ, ᑭᑕ ᐅᐟ ᐃᔨᓂᒥᐤ ᒫᑲ, ᐁᑯᓯ ᑭᓭᒫᓂᑐ ᐃᐧᔭ ᑫᐦᒋᐋᐧᐠ ᑭᑕ ᐃᐧᒋ
ᐊᔮᒣᐤ, ᒥᓇ ᑭᑕ ᐅ ᑭᓭᒪᓂᑐᒥᐊᐧᐠ; ᐁᑯᓯ ᑭᑕ ᑳᓯᐊᒣᐧᐤ ᑲᐦᑭᔭᐤ
ᐅᐦᒋᑲᐋᐧᐱᐃᐧᐣ ᐅᐢᑭᓯᑯᐊᐧᕽ ᐅᐦᒋ; ᒥᓇ ᓂᐳᐃᐧᐣ ᑭᑕ ᓇᒪᑕᑲᐧᐣ; 
ᓇᒪᐃᐧᔭ ᒥᓇ
ᑭᑕ ᐃᐦᑕᑲᐧᐣ
ᐱᑫᐧᔨᑕᒧᐃᐧᐣ, 
ᐊᐦᐳ ᒫᑐᐃᐧᐣ, ᐊᐦᐳ
ᐃᐧᓴᑫᔨᑕᒧᐃᐧᐣ; ᐊᔨᐢ
ᐊᓂᐦᐃ ᓂᐢᑕᒼ ᑳ ᑭ
ᐊᔮᑭ ᐁᑲᐧ ᐳᓂᐸᔨᐊᐧ. 



ᓂ ᑭ ᐋᐧᐸᐦᑕᐃᐠ ᒫᑲ ᓯᐱ ᐱᒫᑎᓯᐃᐧᓂ ᓂᐱ, ᐁ ᐋᐧᓭᑲᒥᐠ ᑖᐱᐢᑯᐨ ᑳ
ᓵᐳᐯᓯᑳᐧᐠ, ᐁ ᐅᐦᒋᒋᐊᐧᕽ ᐅ ᑭᐦᒋ ᐊᐱᐃᐧᓂᐋᐧᕽ ᑭᓭᒪᓂᑐ ᒥᓇ ᐊᓇ
ᒫᔭᑎᐦᑯᓯᐢ, ᑖᐋᐧᔨᕽ ᐊᓂᒪ ᐱᒧᐦᑌᐢᑲᓇᐤ ᐁ ᐊᔮᐠ ᐁᑯᓯ ᐅᑌ ᐃᑕᑳᒼ ᒥᓇ
ᐊᑳᒥᕽ ᐃᑕᑳᒼ ᑭ ᐃᑕᐢᑭᓱ ᐱᒫᑎᓯᐃᐧᓂ ᒥᓂᓵᑎᐠ, ᒥᑖᑕᐟ ᓂᓱᓵᑊ
ᓇᓈᑐᕽ ᑐᐃᐧ ᒥᓂᓴ ᐁ ᐊᔮᐟ, ᑕᐦᑐ ᐱᓯᒼ ᐁ ᒥᓂᓯᐃᐧᐟ; ᐁᑯᓯ ᓂᐱᔭ
ᐊᓇ ᒥᓂᓵᑎᐠ ᑭᑕ ᐅᐦᒋ ᐃᔨᓂᑲᐃᐦᒋᐠ ᑳ ᓇᓈᑐᑯᐢᑳᓀᓯᒋᐠ
ᐊᔨᓯᔨᓂᐊᐧᐠ. 



ᐊᓂᒪ ᒫᑲ ᐅᑌᓇᐤ ᓇᒪᐃᐧᔭ ᓇᑕᐁᐧᔨᑕᒧᒪᑲᐣ ᐱᓯᒼ ᐊᐦᐳ ᑎᐱᐢᑳᐃᐧ
ᐱᓯᒼ ᑭᑕ ᐋᐧᓭᔮᓯᑫᐟ; ᒋᑫᒫ ᐅ ᒪᓂᑐᐋᐧᐢᑌᐃᐧᐣ ᑭᓭᒪᓂᑐ ᐅᐦᒋ ᐋᐧᐢᑌᐤ, 
ᒥᓇ ᐋᐧᓴᐢᑯᑌᓂᑲᐣ ᐁᑯᑕ ᐁᐊᐧᑯ ᐊᓇ ᒫᔭᑎᐦᑯᓯᐢ. 



ᓇᒪᐃᐧᔭ ᒫᑲ ᓈᐣᑕᐤ ᐃᓯ ᑭᑕ ᐱᐦᑐᑫᒪᑲᐣ ᐁᑯᑕ ᓈᐣᑕᐤ ᑫᑲᐧᐩ ᐁᑳ ᐁ
ᐯᑲᕽ ᐊᐦᐳ ᐊᓇ ᑳ ᐃᑐᑕᕽ ᐊᓂᒪ ᑳ ᐸᑳᐧᑎᑲᐧᕽ ᐊᐦᐳ ᑭᔮᐢᑭᐃᐧᐣ; ᒫᑲ
ᐱᑯ ᐊᓂᑭ ᑳ ᒪᓯᓇᐃᑳᓱᒋᐠ
ᐊᓂᐦᐃ ᒫᔭᑎᐦᑯᓯᓴ ᐅ
ᐱᒫᑎᓯᐃᐧᓂ ᒪᓯᓇᐦᐃᑲᓂᔨᕽ.



ᐁᑯᓯ ᑭᑕ ᑳᓯᐊᒣᐧᐤ ᑲᐦᑭᔭᐤ ᐅᐦᒋᑲᐋᐧᐱᐃᐧᐣ ᐅᐢᑭᓯᑯᐊᐧᕽ ᐅᐦᒋ; ᒥᓇ
ᓂᐳᐃᐧᐣ ᑭᑕ ᓇᒪᑕᑲᐧᐣ; ᓇᒪᐃᐧᔭ ᒥᓇ ᑭᑕ ᐃᐦᑕᑲᐧᐣ ᐱᑫᐧᔨᑕᒧᐃᐧᐣ, 
ᐊᐦᐳ ᒫᑐᐃᐧᐣ, ᐊᐦᐳ ᐃᐧᓴᑫᔨᑕᒧᐃᐧᐣ; ᐊᔨᐢ ᐊᓂᐦᐃ ᓂᐢᑕᒼ ᑳ ᑭ ᐊᔮᑭ
ᐁᑲᐧ ᐳᓂᐸᔨᐊᐧ. 



ᓇᒪᐃᐧᑳᐨ ᒫᑲ ᒥᓇ ᑭᑕ ᐃᐦᑕᑲᐧᐣ ᓈᓂᐳᒥᐁᐧᐃᐧᐣ ᐁᑯᓯ ᐅ ᑭᐦᒋ
ᐊᐱᐃᐧᓂᐋᐧᐤ ᑭᓭᒪᓂᑐ ᒥᓇ ᐊᓇ ᒫᔭᑎᐦᑯᓯᐢ ᐁᑯᑕ ᑭᑕ ᐊᔮᔨᐤ; ᒥᓇ
ᐅᐟ ᐊᑐᐢᑫᔮᑲᓇ ᑭᑕ ᐊᑐᐢᑳᐠ; ᐁᑯᓯ ᑭᑕ ᐋᐧᐸᒥᐠ ᐅᑳᐧᑲᓂᕽ; ᒥᓇ ᐅ
ᐃᐧᔪᐃᐧᐣ ᑭᑕ ᐊᔮᔨᐤ ᐅᐢᑲᑎᑯᐋᐧᕽ. 



ᓂ ᑭ ᐋᐧᐸᒫᐊᐧᐠ ᒫᑲ ᐅᓂᐱᐊᐧᐠ ᑳ ᑭᐢᑌᔨᑖᑯᓯᒋᐠ ᒥᓇ ᑳ
ᐊᐱᐢᑌᔨᑖᑯᓯᒋᐠ, ᐁ ᐅᑎᐢᑲᐃᐧᑳᐸᐃᐧᐢᑕᑭᐠ ᐊᓂᒪ ᑭᐦᒋ ᐊᐱᐃᐧᐣ; ᐁᑯᓯ
ᑭ ᐹᐢᑫᑭᓂᑳᑌᐊᐧ ᒪᓯᓇᐦᐃᑲᓇ; ᑯᑕᐠ ᒫᑲ ᒪᓯᓇᐦᐃᑲᐣ ᑭ ᐹᐢᑫᑭᓂᑳᑌᐤ, 
ᐁᐊᐧᑯ ᐱᒫᑎᓯᐃᐧᓂ ᒪᓯᓇᐦᐃᑲᐣ; ᐁᑯᓯ ᐅᓂᐱᐊᐧᐠ ᑭ ᐅᔭᓱᐋᐧᑖᐊᐧᐠ
ᐊᓂᐦᐃ ᐅᐦᒋ ᑳ ᒪᓯᓇᐃᑳᑌᑭ
ᒪᓯᓇᐦᐃᑲᓂᕽ, ᐁ ᐁᑕᐢᑌᔨᑭ ᐅᐟ
ᐃᓯᐦᒋᑫᐃᐧᓂᐋᐧᐊᐧ. ᑭᐢᐱᐣ ᒫᑲ
ᐊᐃᐧᔭᐠ ᐁᑳ ᐁ ᒥᐢᑳᐦᐟ
ᐁ ᒪᓯᓇᐃᑳᓱᐟ
ᐱᒫᑎᓯᐃᐧᓂ
ᒪᓯᓇᐦᐃᑲᓂᕽ, 
ᑭ ᐃᓯ ᐁᐧᐱᓈᐤ
ᐃᐢᑯᑌᐃᐧ ᓵᑲᐦᐃᑲᓂᕽ.



ᐊᐦᒑᕽ ᒫᑲ ᒥᓇ ᐅᐢᑭᐢᑫᐧᐋᐧᐣ ᐃᑌᐧᐊᐧᐠ, ᐯ ᐃᑐᐦᑌ. ᒥᓇ ᐊᓇ ᑳ ᐯᐦᑕᕽ
ᑭᔮᒼ ᑭᑕ ᐃᑌᐧᐤ, ᐯ ᐃᑐᐦᑌ. ᒥᓇ ᐊᓇ ᑳ ᓄᑌᔮᐹᑫᐧᐟ ᑭᔮᒼ ᑭᑕ ᐯ

ᐃᑐᐦᑌᐤ; ᐱᑯ ᐊᐃᐧᔭᐠ ᐁ ᐃᑌᔨᑕᕽ, ᑭᔮᒼ ᑭᑕ ᒧᐦᒋ
ᐅᑎᓇᒼ ᐱᒫᑎᓯᐃᐧᓂ ᓂᐱ.

ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ
ᐯᔭᑯ ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ

ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ
ᑳᑭᑫ ᐱᒫᑎᓯᐃᐧᐣ. 



ᕒᐅᒪᓇ 3:23 ᑲᐦᑭᔭᐤ ᒫᑲ ᐊᐃᐧᔭᐠ ᑭ ᐊᐧᓂᑐᑕᒼ, ᒥᓇ ᓄᑌᐸᔨᐤ ᐅ
ᑭᐢᑌᔨᑖᑯᓯᐃᐧᐣ ᑭᓭᒪᓂᑐ; 

ᕒᐅᒪᓇ 6:23 ᒋᑫᒫ ᐁ ᐃᓯ ᑭᐢᐱᓇᒋᑫᒪᑲᕽ ᒪᒋᐃᑎᐃᐧᐣ ᐁᐊᐧᑯ ᓂᐳᐃᐧᐣ; ᒫᑲ
ᐅ ᒧᐦᒋ ᒣᑭᐃᐧᐣ ᑭᓭᒪᓂᑐ ᐁᐊᐧᑯ ᑳᑭᑫ ᐱᒫᑎᓯᐃᐧᐣ ᙭ ᒋᓴᐢ ᑳ ᑎᐯᔨᒥᑯᔭᕽ

ᐅᐦᒋ.

ᐦᐃᐸᕒᐅᐊᐧ 9:27 ᐁᑯᓯ ᒋᑫᒫ ᐁ ᐃᑕᑭᑕᒫᐦᐟ ᐊᔨᓯᔨᓂᐤ ᐯᔭᑳᐧᐤ ᑭᑕ ᓂᐱᐟ
ᐁᑯᓯ ᒣᐧᐢᑕᐢ ᐃᔨᑯᕽ ᑭᑕ ᐊᔮᐠ ᐅᔭᓱᐁᐧᐃᐧᐣ; 

ᐃᐱᓯᔭᓇ 2:8,9 ᒋᑫᒫ ᑭᓭᐋᐧᑎᓯᐃᐧᐣ ᑳ ᑭ ᐅᐦᒋ ᐱᒫᒋᐃᑲᐃᐧᔦᐠ
ᑖᐯᐧᔦᔨᑕᒧᐃᐧᐣ ᐅᐦᒋ; ᐁᐊᐧᑯ ᒫᑲ ᓇᒪᐃᐧᔭ ᑭᔭᐋᐧᐤ ᑫᐦᒋᐋᐧᐠ ᐁ ᐊᔮᔦᐠ: ᐁᐊᐧᑯ

ᐅ ᒣᑭᐃᐧᐣ ᑭᓭᒪᓂᑐ: 

ᓇᒪᐃᐧᔭ ᐊᑐᐢᑫᐃᐧᓇ ᐅᐦᒋ, ᐁᑳ ᐊᐃᐧᔭᐠ ᐊᔨᓯᔨᓂᐤ ᑭᑕ ᑲᑭᒋᒧᐟ. 



ᕒᐅᒪᓇ 10:9,10 ᒋᑫᒫ ᑭᐢᐱᐣ ᐋᒋᒪᒋ ᑭᑐᓂᕽ ᒋᓴᐢ ᐁ ᑎᐯᔨᐦᒋᑫᐟ, ᒥᓇ
ᑖᐯᐧᑕᒪᓂ ᑭᑌᐦᐃᕽ ᑭᓭᒪᓂᑐᐊᐧ ᐁ ᑭ ᐊᐧᓂᐢᑳᓂᑯᐟ ᓂᐳᐃᐧᓂᕽ ᐅᐦᒋ, ᑭ ᑲ

ᐱᒫᒋᐦᐅᐣ: 

ᒋᑫᒫ ᐅᑌᐦᐃᕽ ᐊᔨᓯᔨᓂᐤ ᑖᐯᐧᑕᒼ ᑲᐧᔭᐢᑭᑖᑎᓯᐃᐧᓂᕽ ᐃᓯ; ᒥᓇ ᐅᑐᓂᕽ
ᐅᐦᒋ ᐋᒋᒧ ᐱᒫᒋᐦᐃᐁᐧᐃᐧᓂᕽ ᐃᓯ. 

ᓭᐣᐟ ᒑᐣ 3:16,17 ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ ᐯᔭᑯ
ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ

ᑳᑭᑫ ᐱᒫᑎᓯᐃᐧᐣ. 

ᐃᐧᔭ ᑭᓭᒪᓂᑐ ᑭ ᐯ ᐃᓯᑎᓴᐁᐧᐤ ᐅᑯᓯᓴ ᐅᑕ ᐊᐢᑭᕽ ᓇᒪᐃᐧᔭ ᑭᑕ
ᐅᔭᓱᐋᐧᑕᒥᔨᐟ; ᒫᑲ ᐃᐧᔭ ᑭᑕ ᐅᐦᒋ ᐱᒫᑕᓂᔨᐠ ᐊᐢᑭ. 



1 ᓭᐣᐟ ᒑᐣ 5:11-13 ᐁᐊᐧᑯ ᒫᑲ ᐅᒪ ᐋᒋᒧᐃᐧᐣ ᑭᓭᒪᓂᑐ ᐁ ᑭ ᒥᔨᑯᔭᕽ ᑳᑭᑫ
ᐱᒫᑎᓯᐃᐧᐣ, ᐅᒪ ᒫᑲ ᐱᒫᑎᓯᐃᐧᐣ ᑭᑭᐢᑳᑯᔨᐊᐧ ᐅᑯᓯᓴ. 

ᐊᓇ ᑳ ᐊᔮᐋᐧᐟ ᐅᑯᓯᓯᒫᐊᐧ ᐊᔮᐤ ᐱᒫᑎᓯᐃᐧᐣ; ᐊᓇ ᐁᑳ ᑳ ᐊᔮᐋᐧᔨᐟ
ᑭᓭᒪᓂᑐ ᐅᑯᓯᓴ ᓇᒪᐃᐧᔭ ᐊᔮᐤ ᐱᒫᑎᓯᐃᐧᐣ.

ᐁᐊᐧᑯᓂ ᐅᐦᐃ ᑭ ᑭ ᒪᓯᓂᐊᒫᑎᓈᐋᐧᐤ ᑭᑕ ᑭᐢᑫᔨᑕᒣᐠ ᐁ ᐊᔮᔦᐠ ᑳᑭᑫ
ᐱᒫᑎᓯᐃᐧᐣ, ᑭᔭᐋᐧᐤ ᐅᑎ ᑳ ᑖᐯᐧᑕᒫᐧᔦᐠ ᐅ ᐃᐧᔪᐃᐧᐣ ᑭᓭᒪᓂᑐ ᐅᑯᓯᓴ. 



ᓭᐣᐟ ᒑᐣ 14; 2 Corinthians 5; ᑭᐢᑫᔨᐦᑖᑯᐦᑫᐃᐧᐣ 4, 21, 22

